
Annotatsiya: Ushbu maqolada raqamli texnologiyalar davrida maktabgacha 

ta’lim tizimini modernizatsiya qilish zaruriyati, mavjud muammolar hamda ularni 

bartaraf etish yo‘llari yoritilgan. Bolalarda raqamli kompetensiyalarni shakllantirish, 

pedagoglarning zamonaviy axborot vositalaridan samarali foydalanish 

ko‘nikmalarini rivojlantirish masalalari tahlil qilingan. 

Kalit so‘zlar: raqamli ta’lim, maktabgacha ta’lim, innovatsiya, texnologiya, 

pedagogika, axborot-kommunikatsiya vositalari. 

Bugungi kunda dunyo miqyosida raqamli texnologiyalar hayotning barcha 

jabhalariga chuqur kirib bormoqda. Ta’lim sohasida, ayniqsa, maktabgacha ta’lim 

tizimida ham bu jarayon sezilarli o‘zgarishlarni keltirib chiqarmoqda. Zamonaviy 

bolalar raqamli muhitda ulg‘aymoqda, shuning uchun ularni o‘qitish va tarbiyalash 

jarayonida raqamli yondashuvlar muhim ahamiyat kasb etadi. Shu sababli, 

maktabgacha ta’lim tashkilotlarida innovatsion texnologiyalarni joriy etish, 

tarbiyachilarning raqamli savodxonligini oshirish va o‘quv jarayonini zamon 

talablari asosida tashkil etish dolzarb masalalardan biridir. Mamlakatimizda 

maktabgacha ta’lim tizimini yaxlit uzluksiz ta’lim tizimining muhim bo‘g‘ini 

sifatida yanada takomillashtirish, maktabgacha ta’lim tashkilotlari tarmog‘ini 

kengaytirish hamda moddiy-texnika bazasini mustahkamlash, ularni malakali 

pedagog kadrlar bilan ta’minlash, bolalarni har tomonlama intellektual, ma’naviy-

estetik va jismoniy rivojlantiruvchi zamonaviy ta’lim dasturlari va texnologiyalarini 

ta’lim-tarbiya jarayoniga joriy etish, ularning maktabga tayyorgarlik darajasini 

tubdan oshirish bo‘yicha keng ko‘lamli islohotlar amalga oshirilmoqda. Zero, Yangi 

O‘zbekiston Davlat siyosatining muhim yo‘nalishlaridan biri uzluksiz ta’limning 

barcha jabhalari, shu jumladan maktabgacha ta’lim va tarbiya jarayonida ham 

zamonga mos ta’lim sifatini ta’minlashdir. Respublikamizda kadrlar tayyorlash 

sohasida amalga oshirilayotgan uzluksiz taʼlim tizimidagi islohotlar ta’lim 

jarayonlarini tashkil etish va boshqarish mexanizmlarini takomillashtirish, ijtimoiy-

iqtisodiy rivojlanishning zamonaviy talablariga mos keladigan, demokratik va 

insonparvarlik tamoyillariga asoslangan taʼlim sifati boshqaruvini shakllantirishni 

taqozo etmoqda. 

  Maktabgacha ta’lim tizimida raqamli texnologiyalarni qo‘llash ta’lim 

jarayonining sifatini oshirishga, bolalarda mustaqil fikrlash, ijodkorlik, muloqotga 

kirishish ko‘nikmalarini rivojlantirishga xizmat qiladi. Raqamli ta’lim vositalari 

yordamida bolalar interfaol o‘yinlar, audio-video materiallar, animatsiyalar orqali 

yangi bilimlarni oson o‘zlashtiradilar. Shu bilan birga, raqamli ta’lim jarayonida bir 

qator muammolar ham mavjud. Jumladan, ayrim hududlarda internet tarmog‘ining 

sifati past, texnik vositalar yetishmaydi, ayrim pedagoglar raqamli vositalardan 

foydalanish bo‘yicha yetarli malakaga ega emaslar. Bundan tashqari, bolalarning 

ortiqcha ekran oldida vaqt o‘tkazishi ularning sog‘lig‘iga salbiy ta’sir ko‘rsatishi 

mumkin. Shu bois, raqamli texnologiyalardan foydalanishda me’yor va balansni 

saqlash zarur. Muammolarni hal etish yo‘llaridan biri – bu pedagoglarning doimiy 

malaka oshirishini ta’minlash, ular uchun raqamli kompetensiyalarni 

rivojlantirishga qaratilgan o‘quv kurslarini tashkil etishdir. Shuningdek, davlat 

tomonidan maktabgacha ta’lim tashkilotlarini zamonaviy texnik vositalar bilan 

ta’minlash, bolalarning yoshiga mos raqamli kontent ishlab chiqish ham muhim 

ahamiyat kasb etadi. Raqamli asrda tarbiyachi nafaqat bilim beruvchi, balki axborot 

texnologiyalaridan foydalana oladigan ijodkor shaxsga aylanishi zarur. U bolalarga 

raqamli madaniyatni singdirish, ularni axborot oqimida yo‘naltira bilish, xavfsiz 

internet muhitida ishlash ko‘nikmalarini berish bilan shug‘ullanadi. 

Xulosa qilib aytganda, raqamli asrda maktabgacha ta’lim tizimini 

takomillashtirish — bu zamon talabi. Raqamli texnologiyalarni samarali qo‘llash 

orqali ta’lim jarayonining sifatini oshirish, bolalarda yangi kompetensiyalarni 

shakllantirish, pedagoglarning kasbiy mahoratini yuksaltirish mumkin. Eng asosiysi, 

raqamli muhitda tarbiyalangan bola — bu mustaqil fikrlaydigan, ijodkor va 

yangilikka intiluvchan shaxsdir. Shunday ekan, raqamli ta’lim imkoniyatlarini 

to‘g‘ri yo‘naltirish, uni tarbiyaviy jarayon bilan uyg‘unlashtirish maktabgacha 

ta’limning asosiy vazifalaridan biri bo‘lib qoladi. 

